
போந்ததை எண்ணிப் பார்த்தல் வேண்டும். தெய்வம் நீ என்றுனர்’ என்ற புதிய ஆத்தி சூடியிலும் கவிஞர் உரைக்கும் கருத்து இதனை ஒரு புடை ஒத்திருத்தல் காணலாம். கவிஞரின் இந்தத் தெளிவினை,

மூட நெஞ்சே முப்பது கோடி முறையுனக் குரைத்தேன் ; இன்னும் மொழிவேன் : தலையிலிடி விழுந்தால் சஞ்சலப் படாதே : எது நிகழினும் நமக்கென் ?’ என்றிரு ; பராசக்தி யுளத்தின் படியுலகம் நிகழும் ; நமக்கேன் பொறுப்பு :8 என்ற பாடற்பகுதியிலும் காணலாம். பலனைக் கருதாது. கடமையைச் செப்’ என்ற கீதையுரையும் இதனை ஒருபுடையொத் துள்ளது என்று கருதலாம்.

உடலைத் தூய்மையாக வைத்திருப்பதுபோல் மனத்தையும் துய்மையாக (Mental hygiene) வைத்திருத்தல் வேண்டும். தீய எண் னங்கள் மனத்தில் தோன்றுவதற்கு இடமே தருதல் கூடாது. கெடு வான் கேடு நினைப்பான்’ என்ற முதுமொழியினையும்’ மறந்தும் பிறன் கேடு சூழற்க’ என்ற வள்ளுவத்தையும் சிந்தித்தல் வேண்டும். தாழ்வு பிறர்க்கெண்ணத் தானழிவா னென்ற

சாத்திரங் கேளாயோ? 8 - என்று நெஞ்சுக்கு எடுத்துக் காட்டுகின்றார் கவிஞர். பகைவனுக்கும் அருளவேண்டும் என்பது இவர் நெஞ்சுக்கு இடும் கட்டளையாகும்.

தின்ன வரும்புலி தன்னையும் அன்பொடு

சிந்தையிற் போற்றிடுவாய் - நன்னெஞ்சே! அன்னை பராசக்தி யவ்வுரு வாயினள்

அவளைக் கும்பிடுவாய் - நன்னெஞ்சே! “ என்பது இவர் நமக்குத் தரும் நவநீதம்; இதனை கெப்யாக்கி உண்பது நமது கடன். *பிறர் துயர் தீர்த்தல் என்பது மற்றொரு கடமை.

அன்பர்பணி செய்யஎனை ஆளாக்கி விட்டுவிட்டால் இன்பநிலை தானே வந்து எய்தும் பராபரமே.20

15. புதிய ஆத்திசூடி-48 16. தோ. பா , வி. நா. மா. 36-அடி (11-16) 17. குறள் - 204 -

18. வே. பா : 23 பகைவனுக்கு அருள்வாப் - 4 19. .ை டிை. 6.

20. தா. பா. 790,

		 இப்பக்கம் கடைசியாக 20 மார்ச்சு 2018, 04:58 மணிக்குத் தொகுக்கப்பட்டது.

